
GHALIEX INSARA MOXXI?

Hafna drabi nistaqgsi kif prezenza dagshekk kbira ta’ Nsara fis-socjeta taghna ma thalli ebda
impatt, fis-sens li ma jidhirx li qed naghtu sehemna biex ikun hawn soc¢jeta aktar umana.
Ghaliex I-Insara taghna huma dagshekk moxxi — bihom u minghajrhom xorta wahda? Dan il-
fatt verament ihassibni, ghax x’aktarx huwa sinjal li I-hmira li suppost ittella’ 1-ghagna tilfet
il-qawwa taghha.

Inhoss li wahda mir-ragunijiet ghaliex il-Knisja lokali tinsab f’din il-qaghda hija ghaliex it-
twemmin Nisrani taghna hafna drabi ma jitlagx minn fuq ghal isfel, imma minn isfel ghal
fug. It-twemmin taghna aktar huwa frott ta’ kalkoli umani milli att ta’ fidu¢ja f’Alla li
kellemna dwaru Gest Kristu. Ghalkemm il-fus tar-religjon Nisranija huwa Kristu, 1-Iben ta’
Alla 1i sar bniedem, u kollox jitlag minnu, hemm ir-riskju li r-religjon taghna ghamilnieha
“holqgien” taghna l-bnedmin, fejn l-element uman jisboq u johnoq l-element divin. Meta
nirrendu r-religjon ritwal, kultura, tradizzjoni, passatemp u storja, inkunu nizvojtawha mill-
essenza taghha. Hija tassew hasra li fostna hawn min mohhu fl-imghoddi religjuz taghna u
bhal donnu t-twemmin sar jikkonsisti skont kemm wiehed jiftahar u jikkonserva l-passat.
Huwa minnu li ghandna storja glorjuza, imma dak iz-zmien ghadda u mar, u aktar milli
nitfghu 1-harsa lura, ghandna bzonn nifthu ghajnejna ghall-prezent. Ghax jekk il-prezent ma
jkunx imdakkar bil-fidi, il-komunita ekklezjali zgur mhix tikteb storja ta’ gieh.

Nibza’ li fil-kaz taghna ma humiex ftit dawk l-Insara li jistghu jxiddu l-libsa religjuza ta’
Nikodemu. Dan Nikodemu mhux biss kien ragel kult, imma religjuz bic-certifikat, tant li kien
imlahhaq u influwenti sew fis-Sinedriju. Ghalkemm lil Kristu jghidlu: “Rabbi, ahna nafu li
inti Mghallem mibghut minn Alla” (Gw 3:2), kellu diffikulta kbira biex jifhmu. Fil-fatt, meta
Gesu gqallu li “jekk wiehed ma jitwelidx mill-gholi, ma jistax jara s-Saltna ta’ Alla”,
Nikodemu ma fehem xejn. U bir-ragun, ghax fil-kaz ta’ Nikodemu r-religjon kienet titlaq
minn isfel ghal fuq. I1-Farizej tant kienu holqu precetti u regolamenti illi gabuha li mhux Alla
li jsalva, imma l-bniedem isalva bil-hila tieghu u bl-ghemejjel tieghu. Mhux ta’ b’xejn li Gestt
jghidilhom: “Hazin ghalikom intom il-kittieba u 1-Farizej, u¢uh b’ohra, intom taghlqu s-
Saltna tas-Smewwiet ghall-bnedmin u la intom ma tidhlu fiha u lanqas thallu lil haddiehor li
jkun irid jidhol” (Mt 23:13). Bhal shabu I-Farizej, Nikodemu kien “religjuz” zmangat u I-
mankament religjuz li kellu ma halliehx jinfetah ghal Alla. Nikodemu kien spiritwalment
ipparalizzat.

Ninnotaw li Nikodemu ma jitkellimx f’ismu imma f’isem il-kotra: “Ahna nafu li int
Mghallem mibghut minn Alla”. Dan ifisser li dan ir-ragel ma kienx kapaci jieqaf fuq saqajh
wahdu, imma ried is-sapport tal-massa. Ghazel li jintilef u jinheba fil-folla — forsi kien
jagbillu biex “ma jhallasx dazju” — biex ma jerfax ir-responsabbilta ta’ twemminu. Kien bla
identita u bla personalita. Ghalkemm kien jghodd bhala membru fi hdan il-poplu Lhudi,
Nikodemu baga’ ma ghamilx il-passagg minn fidi tal-massa ghal fidi personali. Twieled
f’ambjent religjuz, mexa mal-kurrent u baga’ ma hax id-decizjoni biex seta’ jghid “jien naf”.
[t-twemmin tieghu kien patrimonju religjuz li wiret minghajr ma ghamlu tieghu personali.



Bhal dan ghandna hafna! Imma kif jghid il-hassieb Paul Claudel, “wiehed jithem il-
Kristjanezmu biss meta jiltaga’ ma’ Kristu wi¢¢ imb wic¢”, fis-sens li wiehed jiltaga’ ma’
Gesti b’mod dirett minghajr ebda medjazzjoni jew prokura.

Huwa ghalhekk li Gesu jghid lil Nikodemu: “La tistaghgibx jekk jien ghidtlek li jehtigilkom
titwieldu minn fuq”, fis-sens li ma nistghux inserrhu fugna nfusna, imma ghandna bzonn
nistriehu fug Alla. Religjon minghajr Alla ma ssahhanx. Huwa ingann kbir jekk il-bniedem
jahseb li jista’ jimxi wahdu, bil-hiliet naturali tieghu, bil-kalkoli umani tieghu, bil-mod kif
tirraguna d-dinja indipendentement minn Alla. Huwa ingannat ukoll il-bniedem religjuz li
jahseb li jista’ jkampa bis-sahha biss tat-tradizzjonijiet religjuzi tieghu. Il-bniedem la jista’
jsib l-identita tieghu u langas jista’ jipprogetta hajtu jekk Alla ma jkunx il-fundament tieghu.
U meta hajjitna tkun dizordinata ghax bla fundament, kif nistghu nghinu lil haddiehor
jorganizza l-hajja tieghu?

Hemm xebh bejn id-djalogu li jghaddi bejn Nikodemu u Kristu u dak li sehh f’Nazaret bejn
Marija u l-anglu Gabrijel. Kif Nikodemu jistagsi: “Kif jista’ jkun dan (li wiehed jitwieled
mill-gholi)”, meta l-anglu jgharraf lil Marija li kienet ser tnissel fil-guf u jkollha iben u
ssemmih Gesu (Lq 1:31), Marija staqgsiet: “Kif ikun dan ladarba ma naghrafx ragel?”.
Quddiem il-proposta ta’ Alla, Marija tara biss soluzzjoni umana (il-koperazzjoni ta’ ragel);
imma l-anglu jwegbiha: “Il-qawwa tal-Gholi tixhet id-dell taghha fugek. U ghalhekk dak li
jitwieled minnek ikun qaddis u jissejjah Bin Alla”. Hekk ukoll fil-proposta li Gesu jaghmel lil
Nikodemu, dak li I-bniedem ma jistax jaghmel wahdu, jaghmlu bl-ghajnuna tal-Ispirtu: “Dak
li jitwieled mill-gisem huwa gisem; u dak li jitwieled mill-Ispirtu hu spirtu... Ir-rih fejn irid
jonfoh; tisma’ hossu imma ma tafx minn fejn hu gej jew fejn hu sejjer. Hekk jigri minn kull
min jitwieled mill-Ispirtu”. Dak li 1-bniedem johloqg, sabih kemm hu sabih, huwa dejjem
limitat u finit. Kien bil-qawwa tal-Ispirtu fil-guf vergni ta’ Marija li jitnissel Kristu; hu biss
bil-qawwa tal-Ispirtu s-Santu li I-bniedem jista’ jkun il-bniedem mahlug skont ix-xbieha ta’
Alla. Tl-bniedem wahdu (anki min hu formalment mghammed) sajjem minn Alla, mhux
kapaci jikkonserva u jhares kemm l-istess dinjita tieghu u kemm dik tal-ohrajn. Ir-raguni stess
tikkonfermalna dan, imma kif jistqarr wiehed awtur, il-mod kif jahseb Nikodemu, bniedem
intelligenti, jikxef kif “ir-razzjonalizmu jeqred ir-raguni”. Imma spiss jigri li r-raguni ssalva I-
fidi u 1-fidi ssalva r-raguni!

Hafna drabi ahna nibzghu nsejhu lill-Ispirtu s-Santu ghaliex jaf jissorprendina u jharbtilna 1-
iskemi u d-drawwiet taghna. Gesl jxebbah 1-Ispirtu mar-rih: “Ir-rih fejn irid jonfoh; tisma’
hossu imma ma tafx minn fejn hu gej jew fejn hu sejjer”. Dan ifisser li min huwa lest li
jinfetah biex I-Ispirtu jidhol fih, huwa lest li jitlef il-kontroll fuq hajtu biex imbaghad jimxi
skont it-tnebbih kreattiv tal-Ispirtu li jsugna lejn identita gdida. L-Ispirtu jaf ihawwadna lilna
li drajna bih maghluq fil-“gagga tad-deheb” maghmula mil-ligijiet u konvinti li ma fadallu
xejn x’jghidilna ghax qalilna dak kollu li kellu jghidilna! Bhal Nikodemu ahna ghandna I-
pretensjoni li nafu kollox! Hafna drabi ahna xekkilna I-liberta tal-Ispirtu — imbrigajnieh biex
nikkontrollawh! Imma jekk inhalluh liberu biex jimrah u naghtuh widen, l-Ispirtu kapaci
jikkomunikalna verita inedita — verita li ebda widna gatt ma semghet — ghax hu ghandu kelma
personalment ghalina. It-tnebbih tal-Ispirtu qatt ma huwa repetizzjoni, ghaldagstant joffrilna
identita personali unika. Alla ma joholgniex f’serje billi jaghmilna kopja ta’ haddiehor, langas
ta’ xi qaddis/a, imma kulhadd fl-unic¢ita irrepetibbli tieghu. L-Ispirtu ma jeghjiex jofoh
sakemm nifthulu l-qlugh biex jimliehom bl-energija. Ghalhekk, tibzax tkun originali fil-mod
kif tghix id-dixxipulat tieghek wara Kristu fid-dinja tal-lum.



Hija din ir-relazzjoni mal-Ispirtu s-Santu li taghtina l-hila biex fil-Knisja u fid-dinja tal-lum
nitkellmu b’parresia, fis-sens li nitkellmu bil-miftuh dwar dak li ahna bhala Kristjani ahna
konvinti minnu, anki jekk ikollna nhallsu prezz. L-urgenza ta’ dan l-atteggjament illum
tinhass aktar meta wiehed iqis li fis-socjeta taghna ma humiex ftit dawk li jibqghu lura milli
jitkellmu minhabba l-omerta. Din ix-xorta ta’ prezenza tal-Insara fid-dinja tal-lum taghmel
differenza.



